
361. அவாளன்ப எல்லா உயிர்க்கும்எஞ் ஞான்றும்
தவாஅப் பிறப்புஈனும் வித்து.
எல்லா உயிர்களுக்கும் எக்காலத்திலும் கெடாது வருகின்ற பிறப்பினை விளைவிக்கின்ற வித்து அவா என்று சொல்லுவர். -
உயிர்களின் ஆசை நுகரப்பட்டேயாதல் வேண்டும் எண்பது இயற்கையின் நியதி ஆசைகள் நீங்கும்படி துய்ப்பிற்காக உயிர்கள் பிறந்தே திரும். -
ஆசைகள் அற்ற நிலையே விட்டுநிலை என்றும் கூறினார்.361.
362. வேண்டுங்கால் வேண்டும் பிறவாமை மற்றது
வேண்டாமை வேண்ட வரும்.
ஒன்றை வேண்டிப் பெறவேண்டுமாயின் அங்ங்ணம் வேண்டப்படுவது பிறவாமையே. அப்பிறவாமை வேண்டாமையை வேண்டிப் பெற்றால் வரும்.
வேண்டாமை மூலமே பிறப்பை நீக்கலாம்.பிற அறங்களால் இயலாது எண்பது கருத்து.
363. வேண்டாமை அன்ன விழுச்செல்வம் ஈண்டில்லை
யாண்டும் அஃதுஒப்பது இல்.
ஒரு பொருளையும் அவாவாமையை ஒக்கும் விழுமிய செல்வம் இந்த உலகத்தில் இல்லை. அதுமட்டுமல்ல, அங்கும் அவாவாமையை ஒப்பது ஒன்று இல்லை.
'ஆண்டும்' - எவ்விடத்தும் என்று கூறினும் ஒக்கும். 'ஆண்டும் - துறக்கத்தின்கண் என்றும் கூறுவர். இக்கருத்து பிழையன்று.
அவாவை மையமாகக் கொண்டே வறுமை கால் கொள்கிறது. அதனால் அவாவாமையைச் செல்வம் என்றார். செல்வம் என்பது சிந்தையின் நிறைவே என்றார் பிறரும். 363.
364. தூஉய்மை என்பது அவாவின்மை மற்று.அது
வாஅய்மை வேண்ட வரும்.
தூய்மை என்று கூறப்படுவது அவாவின்மை, அவாவின்மை வாய்மையை வேண்டிப் பெறின் வரும்.
அவா, அழுக்காறு முதலியவற்றைத் தோற்றுவித்துக் கெடுக்கும். அதனால் மனத்துய்மை வேண்டின் அவாவாமை வேண்டும். உள்ளொன்று புறமொன்று இல்லாத வாய்மை தழுவிய வாழ்க்கையை வேண்டிப் பெற்றால் அவாவாமையும் வந்து பொருந்தும்.
106 தவத்திரு குன்றக்குடி அடிகளார் உரை

